ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
1.Անհրաժեշտությունը՝ պայմանավորված է Հայաստանի Հանրապետության վարչապետի 2022թ. թիվ 1309-Ա որոշմամբ ՀՀ  ոստիկանությունից ԱԱԾ-ին փոխանցվող սահմանային անցակետերում ծառայություն իրականացնող 93 հաստիքային միավորի աշխատավարձ և դրան հավասարեցված վճարումների, պարգևատրման գծով մեկ ամսվա համար նախատեսված ծախերի նվազեցման, ինչպես նաև ՀՀ ոստիկանության պարեկային ծառայության կարքիների համար սպառազինության գծով ապրանքների ձեռքբերումները,  մատակարար կազմակերպության կողմից,  մինչև տարեվերջ չապահովելու հանգամանքով: 
Միաժամանակ տեղեկացվում է, որ ՀՀ վարչապետի աշխատակազմի ղեկավարի մոտ 10.11.2022թ. կայացած քննարկումների ժամանակ ՀՀ ոստիկանության կողմից ներկայացվել է ԱԱԾ-ին փոխանցվող սահմանային անցակետերում ծառայություն իրականացնող 93 հաստիքների աշխատավարձի և պարգևատրման տարեկան ֆոնդը, որը կազմել է 372.1 մլն. դրամ: Սակայն հաշվի առնելով այն հանգամանքը, որ հաստիքները փոխանցվելու են 01.12.2022 թ-ին, ըստ այդմ ներկայացվում է նախագիծ, որով նվազեցման է ենթակա մեկ ամսվա հաշվարկով՝ 31.0 մլն դրամ գումար:

2.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1  կետ), ինչպես նաև Հայաստանի Հանրապետության վարչապետի 2022թ. թիվ 1309-Ա որոշմամբ սահմանված` ՀՀ ոստիկանության ճանապարհային ոստիկանության և անձնագրերի և վիզաների վարչության սահմանային անցակետերում ծառայություն իրականացնող հաստիքային միավորները ԱԱԾ-ին փոխանցելու նկատառումից:

3.Ընթացիկ իրավիճակը, խնդիրները և կարգավորման բնույթը․
ՀՀ վարչապետի 2022թ. թիվ 1309-Ա որոշմամբ՝ ՀՀ ոստիկանության կողմից ԱԱԾ-ին փոխանցվող թվով 93 հաստիքային միավորի կրճատման արդյունքում 31009.0 հազ. դրամը աշխատավարձ և դրան հավասարեցված վճարումների,  պարգևատրման գծով ամսական ծախսն է, որից 22556.6 հազ. դրամը՝ աշխատավարձ և դրան հավասարեցված վճարումների, իսկ 8452.4 հազ. դրամը՝ պարգևատրման ծախսերը: 
Միաժամանակ հարկ է նշել, որ սահմանային անցակետերում ծառայություն իրականացնող 93 հաստիքային միավորի աշխատավարձի և պարգևատրման տարեկան ֆոնդը կազմում է 372.1 մլն. դրամ:

 Սակայն հաշվի առնելով այն փաստը, որ հաստիքները ԱԱԾ-ին փոխանցվելու են ս/թ-ի դեկտեմբերի 1-ից, ըստ այդմ ներկայացվում է 31009.0 հազ. դրամի նվացեցում՝ մեկ ամսվա հաշվարկով: 
Կապիտալ ծախսերի գծով 181992.4 հազ. դրամ նվազեցումն իրականացվում է <<Այլ մեքենաներ և սարքավորումներ>> 5129 հոդվածից՝ սպառազինության համար նախատեսված միջոցներից (մանրամասն պարզաբանումները ներկայացվում է հույժ գաղտնի մասի տեղեկանքով):
Ընդամենը  առաջարկվող 203001.4 հազ. դրամ նվազեցումներն իրականացվում են ՀՀ ոստիկանության ընթացիկ տարվա 1158 ծախսային ծրագրի <<Ճանապարհային երթևեկության անվտանգության ապահովում և  ճանապարհատրանսպորտային պատահարների կանխարգելում>> 11005, <<Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում>> 11007 և <<ՀՀ Ոստիկանության կարիքի բավարարում>> 31001 միջոցառումներով համապատասխանաբար՝ 9110.3 հազ. դրամ, 21898.7 հազ. դրամ և 181992.4 հազ. դրամ գումարով:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2022 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
6. Ակնկալվող արդյունքը.
Հայաստանի Հանրապետության վարչապետի 2022թ. թիվ 1309-Ա որոշման պահանջների կատարման ապահովում և տնտեսված միջոցների վերաբաշխում ՀՀ կառավարության պահուստային ֆոնդ:












ՀՀ  ոստիկանություն

